
Kashisthitam Someshvarakshetramahatmyam

కాశీస్థితం  సోమేశ్వరక్షేత్రమాహాత్మ్యమ్

- శివపార్వతీసంవాదే -

గణ్డకీ  నామ విమలా నదీ యత్ర మనోహరా ॥ ౫౧౭॥
తత్ర సోమేశ్వరం నామ క్షేత్రమస్త్యేకముత్తమమ్  ।
తత్రైవ  శివనామాఖ్యాః శిలాః సన్తి శివాత్మికాః ॥ ౫౧౮॥
తత్పూజయా మహాదేవః స సాక్షాత్పూజితో భవేత్ ।
ఉన్మత్తమహిషాక్షాఖ్యాః శిలాః సన్తి శివాత్మికాః ॥ ౫౧౯॥
తాస్తు యత్నేన లబ్ధవ్యాః  సాక్షాన్మోక్షప్రదాయికాః  ।
తత్రైవ  శివకుణ్డాఖ్యమేకమస్తి  శివాలయమ్ ॥ ౫౨౦॥
తత్రైవ  శివరూపాస్తాః శిలాః సన్త్యమితాః శుభాః ।
కపిలం తచ్ఛిలామూలం పార్శ్వే శ్యామైవ  సా శిలా ॥ ౫౨౧॥
ఉపర్యున్మత్తమహిషనేత్రసన్నిభముత్కటమ్  ।
శైవేషదరుణా  భవ్యా (?) లిఙ్గదేశే  మనోహరే ॥ ౫౨౨॥
తత్ర శఙ్కరసాన్నిధ్యం భవాన్యాశ్చ సదా ధ్రువమ్  ।
తాదృశీ యత్నతః సాధ్యా శిలా శఙ్కరసంశ్రయా  ॥ ౫౨౩॥
తత్రార్చితో  మహాదేవః ప్రీతో  భవతి సర్వథా ।
తత్రాల్పాపి  కృతా పూజా శ్రద్ధయా   తు శివార్చకైః  ॥ ౫౨౪॥
సర్వపాపహరా భవ్యా సైవాఽఽనన్త్యాయ  కల్పతే ।
శుద్ధేన  భస్మనా నిత్యం నవబిల్వదలైరపి  ॥ ౫౨౫॥
పూజా కార్యా ప్రయత్నేన  తత్ర శైవైః   శివార్చకైః  ।
సా శిలా శివనామాఖ్యా ఇతి వేదైశ్చ  గీయతే ॥ ౫౨౬॥
తదేవ విమలం లిఙ్గం  మయా సమ్పూజ్యతే సదా ।
యస్త్వేతల్లిఙ్గపూజాయాం   ప్రయతోఽత్ర  వసేన్నరః ॥ ౫౨౭॥
న తస్య యాతనా ఘోరా భైరవీ  సా భవిష్యతి ।

కాశ్మీరలిఙ్గప్రముఖాన్యనేకాన్యమలాని   చ ॥ ౫౨౮॥
సన్తి తాన్యపి పూజ్యాని ముక్తికామో యథోచితమ్ ।
మమత్వత్రైవ  సతతం ప్రీతిస్తిష్ఠత్యనామయా    ॥ ౫౨౯॥
మయైతదేవ  విమలం పూజ్యతే లిఙ్గముత్తమమ్  ।
ఈదృశం దుర్లభం  లోకే లిఙ్గం  మోక్షప్రదాయకమ్  ॥ ౫౩౦॥
మయాప్యేతత్ప్రయత్నేన లబ్ధం  లిఙ్గమిదం  పురా ।
ఈదృశం ప్రాప్యతే  లోకే కేనచితపసో బలాత్ ॥ ౫౩౧॥
ఈదృశాని తు లిఙ్గాని  దుర్లభాన్యేవ  సర్వథా ।
ఏతల్లిఙ్గస్య   పూజాయామధికారీ జితేన్ద్రియః  ॥ ౫౩౨॥
శివైకశరణః  శైవస్తదన్యో   నైవ  సర్వథా ।
అత్రాభిషేకః  కర్తవ్యో  రుద్రసూక్తైరఘాపహైః    ॥ ౫౩౩॥
బిల్వపత్రైర్నవైః   శుద్ధైః  పూజా కార్యా ప్రయత్నతః  ।
ధూపదీపాదికం సర్వం శక్త్యా కార్యం ప్రయత్నతః  ॥ ౫౩౪॥
పూజాన్తే జపనీయోఽయం శైవః  పఞ్చాక్షరః సదా ।
ఈదృశం లిఙ్గమభ్యర్చ్య  యత్ర తిష్ఠతి  శాఙ్కరః ॥ ౫౩౫॥
తత్ర విశ్వేశ్వరో నిత్యం నృత్యత్యమ్బాసమన్వితః ।
॥ ఇతి శివరహస్యాన్తర్గతే  విష్ణుప్రోక్తం    శివమన్త్రమహిమావర్ణనం   సమ్పూర్ణమ్  ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౧౧ । ౫౧౭.౨-౫౩౫.౧॥
- .. shrIshivarahasyam . ugrAkhyaH saptamAMshaH . adhyAyaH 11 . 517.2-535.1..

Notes:

Śiva శివ describes to Pārvatīపార్వతీ, about the Someśvara ŚivaTīrthaKṣetraసోమేశ్వర
శివతీర్థక్షేత్ర  that has Someśvara kuṇḍaసోమేశ్వర కుణ్డ in Kaśīకాశీ. He explains about the
merits of worshiping the several Śilā-sశిలాః including Śivaśilāశివశిలా, Unmattamahiṣaśilā

ఉన్మత్తమహిషశిలా etc. located there.

Kaśīకాశీ harbors several ŚivaTīrthaKṣetra శివతీర్థక్షేత్ర  that are outlined in ŚivaRahasyam

saptāṃśaḥ శివరహస్యం సప్తాంశః.
Proofread by Ruma Dewan

